
о‘rtasidagi о‘zaro ta’sir, erkin fikr almashish, g‘oyalar va qarashlar bо‘yicha о‘rganilayotgan 
masala haqida suhbat. Bu ta’lim jarayonini jonlantiradi, auditoriyaning bilish faoliyatini 
faollashtiradi va juda muhim bо‘lgan narsa, о‘qituvchiga guruhning jamoaviy fikrini boshqarish, 
uni ishontirish, salbiy yondashuvlar va ba’zi talabalar tomonidan yuzaga kelgan notо‘g‘ri fikrlarni 
yengishga yordam beradi.  

An’anaviy vaziyatlarni tahlil qilish bо‘yicha ma’ruza. Bu turdagi ma’ruza-diskussiya 
shakliga о‘xshaydi, ammo bu yerda о‘qituvchi savollarni emas, balki aniq bir vaziyatni muhokama 
qilishni taklif qiladi. Odatda, bunday vaziyat og‘zaki tarzda yoki slaydlar orqali kо‘rsatiladi. Bayon 
qilish juda qisqa bо‘lishi kerak, lekin xususiyatlarni baholash va muhokama qilish uchun yetarli 
ma’lumotlarni о‘z ichiga olishi kerak. Diqqatni jalb qilish uchun, vaziyat yetarlicha muhim bо‘lishi 
lozim. Ammo  muhokama kо‘p vaqtini talab qilishi sababli vaziyatni keltirib chiqarishda talabalar 
о‘z tajribalaridan shunga о‘xshash vaziyatlarni keltirishlari mumkin va diskussiya boshqa 
muammolarga о‘zgartiriladi. Bu juda foydali bо‘lsa-da, lekin mashg‘ulotning asosiy mazmuni - 
ma’ruza materialidir  va о‘qituvchi diskussiyani tо‘xtatishga majbur bо‘ladi. Shuning uchun, 
bunday vaziyatlarni tanlash va taqdim etishda aniq muhokama qilinayotgan savollarni hisobga olish 
kerak. Bundan tashqari, о‘qituvchida diskussiyani maxsus rejalashtirilgan mashg‘ulotga kо‘chirish 
imkoniyati bо‘lishi kerak, chunki uning vazifasi - talabalarni qiziqtirishni amalga oshirish. 

Zamonaviy oliy ta’lim tizimida ma’ruza darsi nafaqat nazariy bilimlarni yetkazish vositasi, 
balki talabalarda mustaqil fikrlash, kasbiy motivatsiya va ijodiy yondashuvni shakllantirishning 
muhim pedagogik shaklidir. Ma’ruza — bu ijodiy jarayon bo‘lib, u o‘qituvchi va talaba o‘rtasidagi 
hamkorlik, bilim almashinuvi va fikrlar to‘qnashuvi orqali amalga oshadi. Bunday yondashuvlar 
nafaqat talabalarda nazariy bilimlarni chuqur egallash, balki ularni real hayotiy va kasbiy 
vaziyatlarga tatbiq etish malakasini ham rivojlantiradi. Ma’ruzada foydalaniladigan ko‘rgazmali, 
video va interaktiv vositalar, shuningdek, muammoli tahlilga asoslangan topshiriqlar, talabalarni 
bilim olish jarayonining faol ishtirokchisiga aylantiradi. Shu bois, ma’ruza darslarini isloh qilish va 
ularni ijodiy, interaktiv shakllarda olib borish zamonaviy oliy ta’lim tizimining dolzarb vazifasiga 
aylanmoqda. O‘qituvchining vazifasi — talabalarni faollikka undovchi, ularda mustaqil fikrlash va 
ilmiy izlanishga qiziqishni kuchaytiruvchi ma’ruzalar orqali ularni zamonaviy mehnat bozorida 
raqobatbardosh mutaxassis sifatida shakllantirishdan iboratdir. 

LEKSIK BIRLIKLARNING LINGVOPRAGMATIK XUSUSIYATLARI 

Sabirova N., Abduazizova D. 

O‘zbekiston milliy universiteti. 
Annotatsiya. Ushbu maqolada leksikologiyaning asosiy o‘rganish obyektlaridan biri hisoblangan leksik 

birliklar, ularning vazifasi, badiiy matndagi o‘rni va lingvopragmatik xusiyatlari ochib beriladi. Leksik birliklar yoki 

frazeologik birliklar badiiy matnlarda keng qo‘llaniladi va personajlarning nutqiy vaziyatga salbiy yoki ijobiy 
baholovchi munosabatini ifodalashga xizmat qiladi. Bugungi kunda tilning turli xil birliklarining pragmatik aspektini 

yoritib berish kengaymoqda. 

Kalit so‘lar: leksikologiya, leksema, leksik birliklar, so‘z, frazeologizmlar, lingvopragmatika. 

ЛИНГВОПРАГМАТИЧЕСКИЕ СВОЙСТВА ЛЕКСИЧЕСКИХ ЕДИНИЦ 

Сабирова Н., Абдуазизова Д. 
Национальный университет Узбекистана. 

Аннотация. В статье рассматриваются лексические единицы, являющиеся одним из основных 
объектов изучения лексикологии, их функции, место в художественном тексте и лингвопрагматические 
свойства. Лексические единицы или фразеологизмы широко используются в художественных текстах и 
служат для выражения отрицательного или положительного оценочного отношения персонажей к речевой 
ситуации. Сегодня расширяется охват прагматического аспекта различных единиц языка. 

Ключевые слова: лексикология, лексема, лексические единицы, слово, фразеология, лингвопрагматика. 
 

LINGUOPRAGMATIC PROPERTIES OF LEXICAL UNITS 

Sabirova N., Abduazizova D. 

National University of Uzbekistan. 
Abstract. The article examines lexical units, which are one of the main objects of study of lexicology, their 

functions, place in a fiction text and linguopragmatic properties. Lexical units or phraseological units are widely used 

in fiction texts and serve to express a negative or positive evaluative attitude of characters to a speech situation. Today, 

the coverage of the pragmatic aspect of various language units is expanding. 

Keywords: lexicology, lexeme, lexical units, word, phraseology, linguopragmatics. 

 

     Tildagi barcha so‘zlar va iboralar yig‘indisi, tilning lug‘at tarkibi va to‘xtovsiz o‘zgarib va 
yangilanib turuvchi bo‘lim leksikadir va uning tarkibiga kiruvchi leksik birliklar ya`ni so‘zlar, so‘z 
birikmalari va frazeologizmlardir. So‘nggi yillarda tilshunosligimizda tilga amaliy jihatdan 
yondashishga alohida e`tibor qaratilmoqda va kundan kunga tilshunoslikning lingvopragmatika kabi 
yangi sohalari paydo bo‘lmoqda ularni leksik birliklar bilan aloqasini va paragmatik xususiyatlarini 
o‘rganish e’tiborga molik. 
     Leksikologiya so‘z va uning ma’nolarini o‘rganuvchi tilshunoslikning yirik bo‘limi hisoblanadi. 
Leksema – asosiy birlamchi til birligi bo‘lib, til qurilishining lug‘at boyligiga mansub, shunga ko‘ra 
lug‘at birligi, leksik birlik deb yuritiladi [1]. Har bir tildagi leksik birliklar muayyan tildagi 
mentalitet va urf-odat, an‘analarni ham aniqlab keladi. Leksik birliklar, ma`nolari o‘zbek tilida o‘z 
xususiyatlariga ega bo‘lganligi sababli tilshunoslar uchun muhim ahamiyat kasb etadi. Leksema 
leksik birlik hisoblanadi vas hu nuqtai nazardan, tilning lug`ar tarkibidagi so‘zlarni shu nom bilan 
atash mumkin. Ammo, so‘zning grammatik shakli tavsifini berishda so‘z tushunchasi muhim 
ahamiyat kasb etadi [2]. So‘z shakl va ma’noga egaligi uchun tilning ikki tomonlama birligini 
ifodalaydi. Shakl (ifoda mazmuni) – og’zaki nutqda tovushlar bilan yozma nutqda esa harflar bilan 
iifodalanishdir. So‘zning ifoda mazmuni esa leksema deb ataladi. Leksema mavhum birlik bo‘lib u 
so‘zning shakl va ma’nolar yig’indisidir. 
     Ma’noning yaxlitligi, tarkibining murakkabligi, grammatik barqarorlik, tarkibining barqarorligi, 
so‘zga muqobilligi va semantik transformiyasi bilan boshqa til birliklaridan ajralib turuvchi birlik 
frazeologik birliklar hisoblanadi. Frazeologizmlar nutqga tayyor holda olib kiritiladigan, semantik 
jihatidan so‘zga muqobil, struktura va ma’no jihatidan birikma yoki gapga teng, komponentlaridan 
birining yoki umumiy birikmaning kochma ma’nosi asosiga qurilgan turg‘un birikmalardir [3]. 
Leksik birliklar qatoriga kiruvchi so‘zlar va frazeologik birliklarning kommunikativ vaziyatdagi 
pragmatik funksiyalari hamda ularning nutqdagi ta’sirchanlik darajasi ko‘rib chiqaylik. 
       Lingvopragmatik xususiyat o‘zi nima? Tilshunoslikning pragmatika sohasiga biroz to‘xtalib 
o‘tishni joiz deb bildik. Pragmatika - yunonchada “ish”, “harakat” degan ma’nolarni anglatib, 
nutqdagi til birliklarining funksionalligini organuvchi tilshunoslikning sohasidir. Lingvopragmatik 

xususiyat bu til birliklarining muloqotdagi o‘zaro ta’sirini, uning auditoriyaga ta’sirini, 
kommunikativ vazifalarini o‘rganadi. Bir so‘z bilan aytganda lingvopragmatika so‘zlarning 
ishlatilish va ularning ta’sir qilishini ko‘rsatadi. Lingvistik pragmatika tilshunoslikning yangi sohasi 
sifatida nutq subyektining ichki maqsadi bilan bog‘liq yashirin propozitsiyalarni o‘rganadi. U 
belgining kommunikatsiya jarayonidagi real munosabatiga oid muammolarni o‘rganishi bilan 

tilshunoslikning boshqa sohalaridan farq qiladi. Umuman, lingvistik pragmatika muammolarining 
o‘rganilishi kishilar o‘rtasidagi axborotni ifodalash va anglash jarayonini osonlashtiradi [4]. 
      Lingvopragmatik xususiyatlarning asosiy elementlari sifatida quyidalarni ko‘rish mumkin. 
Xususan: 
1. Kontextual (kontekstga bog‘liq) ta’sir: So‘zlar yoki frazeologik birliklar faqat o‘zining lug‘aviy 

ma’nosiga emas, balki ularning qanday vaziyatda, kim bilan va qanday maqsadda qo‘llanilishiga 
qarab turli xil ma’noga ega bo‘lishi mumkin. Masalan: Zo‘r ish qilibsan! — bu jumla ijobiy 
baho berishdan tashqari, kinoya ma’nosini ham berishi mumkin. 

2. Komunikativ maqsad: Har bir leksik birlik qandaydir maqsadga xizmat qiladi. Mazkur maqsadlar 
so‘roq, iltimos, buyruq, yoki baho berish kabi turli xil vazifalarni bajaradi. Masalan: Iltimos, 

tinchlaning! — bu ibora o‘rgatish yoki so‘roqdan ko‘ra, iltimos qilish maqsadida ishlatiladi. 
3. Nutqdagi ishtirokchilar o‘rtasidagi munosabat: Til birligining pragmatik xususiyati nutqdagi 

ishtirokchilarning munosabatlari va egallagan pozitsiyalariga qarab farqlanadi.Masalan, rasmiy 
va norasmiy vaziyatlarda so‘zlarning tanlanishi farq qiladi: Sizning ishingiz hal bo‘ldi va Sening 
masalang hal — bularning har biri o‘z kontekstiga mos ravishda ishlatiladi. 

4. Ekspressivlik va emotsional yuk: So‘zlar va frazeologizmlar ko‘pincha muloqotda emotsional 
holatni ifodalash, fikrni kuchaytirish va yumshatish uchun ishlatiladi. Masalan: Hor bo‘ldim! 
Yoki Chidab turibman, — bularning har biri turlicha emotsional holatni yoritadi.   

          Leksik birliklar kontekst orqali ma’no bilan boyib boradi. Aynan pragmatik ma’noda bu 
birliklar so‘zlovchining maqsadi, tinglovchilar maqomi, ijtimoiy vaziyat va madaniy kontekstga 
qarab turli xil ta’sir ko‘rsatadi. Masalan, siz rasmiy nutqda hurmatni ifodalagan so‘z, norasmiy 
suhbatda ko‘proq qo‘llaniladigan shakl. 
          Frazeologik birliklar – bir necha so‘zlarni birlashtirib, ko‘chma ma’no hosil qiluvchi turg‘un 
iboralardir. Ko‘z oldiga keltirmoq, og‘izdan gul to‘kib, tog‘dek ko‘tariladi kabi iboralar bunga misol 
bo‘la oladi. Ushbu birliklarning pragmatik xususiyatlari ular qo‘llanilgan kontekstga qarab 
o‘zgaradi. Frazeologizmlar ko‘pincha emotsional va ekspressiv ma’noga ega, tinglovchiga ta’sir 
qilish, baho berish, istehzo yoki hazil ohangini ifodalash uchun xizmat qiladi. Shuning uchun ular 
nutqning estetik va kommunikativ kuchini oshiradi. 
         Leksik birliklar vositasida badiiy asar qahramonlarining ruhiy holatini aniq va ta’sirli 
tasvirlash imkoniyati yuzaga keladi. Bilamizki, badiiy matndagi har bir qahramon so‘zlari ortida 
yozuvchining nuqtai nazari aks etadi. Mahoratli yozuvchilar badiiy asardagi har bir obrazga va 
voqeaga o‘z badiiy niyatini yuklaydi. Jumladan, gapning maqsadiga ko‘ra turlarini ham muayyan 
badiiy maqsadni yuzaga chiqarishga xizmat qildiradi. Mahoratli yozuvchi O‘tkir Hoshimovning 
“Ikki eshik orasi” romanidagi leksik birliklarning ya’ni so‘z va frazeologizmlarning pragmatik 
aspektini tahlil qilish jarayonida bunga yana bir bor ishonch hosil qildik [5]. 
       O‘tkir Hoshimov yuksak iste’dod egasi sifatida o‘z asarlarida har bir so‘zga, har bir jumlaga 
mohirona yondashadi. Xususan, leksik birliklardan qahramonlarning kechinmalarini, qalb 
tug‘yonlarini ifodalashda, obrazlarning ruhiy holati tasvirini chizishda ustalik bilan foydalanadi. 
Jumladan, leksik birliklar turli kontekstda turlicha subyektiv munosabatlarni shakllantirib, quyidagi 
pragmatik ma’nolarni anglatib kelishga xizmat qiladi: 

Tashviqot (ogohlik) ma’nosi: Rost bilan yolg‘onning o‘rtasi — to‘rt enlik, degan gap bor. 
Qiziq, nega endi oz emas, ko‘p emas, to‘rt enlik? Gap shundaki, ko‘z bilan quloqning orasi — to‘rt 
enlik ekan. Eshitganingga emas, ko‘rganningga ishon… Maqsad — shu…”. Bu parcha o‘quvchini 
ogohlikka, haqiqatni ko‘z bilan ko‘rib, eshitganlariga emas, ko‘rganlariga ishonishga undaydi. 

Xotira va o‘tgan hayotga qaytish ma’nosi: “Ajab, inson xotirasi — eshigi yopib qo‘yilgan 

omborga o‘xsharkan. Ombor oldidan har kuni o‘tasiz. O‘tasiz-u o‘z yumushingiz bilan ovora 

bo‘lib, qayrilib qaramaysiz. Vaqti kelib tasodifiy shamol omborning eshigini ochib yuboradi-yu, 

beixtiyor ichkariga mo‘ralab qaraysiz. Shunda qiziq holat ro‘y beradi…” 

Mazkur parcha inson xotirasining chuqurligi va o‘tgan hayotga bo‘lgan sog‘inchni 
ifodalaydi. 

Dag‘dag‘a ma’nosi: “Yangi rais ko‘p o‘tmay chindan ham ‘karomat’ ko‘rsata boshladi. 

O‘sha majlisda ‘qattiq ishlaymiz’- degancha bor ekan. Tong otmasdan eshik taqillaydi. Jo‘n 

taqillasayam mayli-ya, hammayoq qarsillab ketadi. Eshikni ochishingiz bilan peshanasiga 

ko‘zmunchoq  kumush marjon taqilgan jiyron ot, egarda qiyshiq telpak kiygan Zakunchiga 

ko‘zingiz tushadi. ‘Kun chiqay deb qoldi, yotaverasanlarmi nahs bosib?!’ —  deydi qamchisini 

tahdidli o‘ynatib”.  
        Keltirilgan jumlada yangi raisning dag‘dag‘asi, ya’ni tahdidli va zo‘ravonona muomalasi 
tasvirlangan. 
     Havotir(tashvishlanish) ma’nosi: Keskin burildi-da, yiqilib ketgudek oqsoqlangancha katta 

yo‘lga yugurdi. 

— Hoy! — dedi ancha nari borganda to‘xtab, — oying kasal bo‘lganini birov bilmasin. 

Hech baloga tushunmadim. Ketmonni yelkamga olmoqchi edim, kuchim yetmadi, zil-zambil ekan. 

Ingrab yotgan oyim ko‘z o‘ngimga keldi. Ketmon bandidan ikki qo‘llab changallagancha sudrab 

ketdim. Yuguray desam, ketmonning yaraqlab yotgan o‘tkir yuzi oyog‘imni kesib ketadi, deb 

qo‘rqaman. Yugurmay desam, oyimning...  Bu parcha qahramonning onasining kasalligi haqida 
havotirga tushganini va shoshilinch harakatlarini tasvirlaydi. 
         Xulosa qilib aytadigan bo‘lsak, badiiy matnning kommunikativ muhitida personajlar yoki 
yozuvchilarning o‘zaro munosabati natijasida vujudga keladigan baholash muhim o‘rin tutadi. 
Leksik birliklar yoki frazeologik birliklar badiiy matnlarda keng qo‘llaniladi va personajlarning 
nutqiy vaziyatga salbiy yoki ijobiy baholovchi munosabatini ifodalashga xizmat qiladi. Yozuvchilar 
uchun ushbu birliklar orqali turli kommunikativ maqsadlarni ifodalash imkoniyatlarining kengligi 
muhimdir. 

Annotatsiya. Ushbu maqolada shaxsning o‘z kasbiy maqsadlari, qobiliyatlari va kasbga nisbatan mas’uliyatli 
munosabatni ilmiy tahlil qilib turli omillar bilan solishtirib natijalari bilan keltirib o‘tilgan. Ijtimoiy omillar, shaxsiy 
omillar, psixologik omillar, ta’lim tizimi va metodologik omillar kabi asosiy omillarni tahlil qilishni ko‘rib chiqiladi.   
Ushbu jarayon ta’lim tizimidagi o‘zgarishlar va zamonaviy talablar asosida shakllanadi va u nafaqat o‘qituvchining 
o‘zini anglashiga, balki kasbiy muvaffaqiyatiga ham ta’sir ko‘rsatadi.  

Kalit so‘z: psixologiya, o‘z o‘zini anglash, reflaks, moslashuvchan yondashuv, kasbiy muvaffaqiyat, nuqtayi 

nazar, moslashuvchan uslub, retrospektiv refleksiya, qobiliyat, kasbiy maqsad, boshqarish ko‘nikmalari. 
 


